
Azərbaycan Respublikasının vahid torpaq fondunun 

kateqoriyalar üzrə bölgüsü 

01.01.2024-cü il 

1. Elektron xidmətin məzmunu və istifadəçiləri 
 

 

 

Azərbaycan Respublikası Prezidentinin 2024-cü il 28 sentyabr tarixli Fərmanının icrası 

çərçivəsində İqtisadiyyat Nazirliyi yanında Əmlak Məsələləri Dövlət Xidməti (ƏMDX) tərəfindən 

istifadəyə verilən “Torpaqların kateqoriyasına dair müraciətlərə baxılması” elektron xidməti 

vasitəsilə torpaqların kateqoriyalara aid edilməsi, onların bir kateqoriyadan digərinə keçirilməsi 

və kateqoriya daxilində məqsədli təyinatının dəyişdirilməsi ilə bağlı müraciətlərin qəbulu və 

baxılması elektron qaydada “vahid pəncərə” prinsipi əsasında həyata keçirilir. 

Torpaqların bir kateqoriyadan digərinə keçirilməsi və kateqoriya daxilində məqsədli 

təyinatının dəyişdirilməsi ilə bağlı müraciət etmək hüququna malik olan subyektlər: 

 

❖ dövlət mülkiyyətində olan torpaqlara münasibətdə aidiyyəti dövlət orqanları 

 

❖ bələdiyyə mülkiyyətində olan torpaqlara münasibətdə müvafiq bələdiyyələr 

 

❖ xüsusi mülkiyyətdə olan torpaqlara münasibətdə torpaq mülkiyyətçiləri (fiziki və hüquqi 

şəxslər) 

 

❖ torpaqlar uzunmüddətli istifadədə olduğu hallarda, mülkiyyətçinin yazılı razılığı ilə icarəçi 

və ya istifadəçi olan fiziki və ya hüquqi şəxslər. 

 

https://e-qanun.az/framework/58060

2. Elektron xidmətdən istifadə qaydası 
 

Elektron  xidmətdən  istifadə  etmək  istəyən  subyektlər - vətəndaşlar,  hüquqi şəxslər,     

dövlət  qurumları  və  bələdiyyələr  İqtisadiyyat  Nazirliyinin  elektron  xidmətlər  portalına  

(https://e-services.economy.gov.az/) daxil olaraq Xidmətlər düyməsi seçilir. 

 

 

 

Şəkil 1 

 

Əmlak Məsələləri Dövlət Xidməti bölməsinə daxil olaraq təqdim olunmuş xidmətlər 

siyahısından “Torpaqların kateqoriyalarına dair müraciətlərə baxılması” elektron xidməti 

seçilir.  

 

Şəkil 2 

https://e-services.economy.gov.az/

Açılan pəncərədən “Digital login” düyməsinə klik edərək                              səhifəsinə 

daxil olmaq lazımdır.  

 

Şəkil 3 

Xidmətə müraciət gücləndirilmiş imza ilə təsdiqləndiyi üçün                              ilə daxil olma 

seçimini edirsiniz.   

 

Şəkil 4 

“Digital login” 

“Asan imza” 

Daxil olduqdan sonra (Bunun üçün elektron imzaya malik olmaq lazımdır); 

1) Asan İmzaya bağlı mobil nömrəninin prefiksi (050, 051, 010, 055, 099, 070, 077) seçir; 

2) Mobil nömrə daxil edilir; 

3) Asan imza tərəfindən təyin edilmiş istifadəçi İD-si daxil edilir; 

4) Daxil ol düyməsinə sıxılır. 

Elektron imza nömrəsini istifadə etdiyiniz telefona Asan imza PIN1 təsdiqləmək üçün sorğu 

gəlir (“Asan İmza” PİN1 kodu Mobil operator tərəfindən sizə təqdim olunan “Asan İmza” SİM 

kartının arxa tərəfində qeyd olunmuşdur). Mobil telefona gələn sorğunun xidmətin ekranında 

gördüyünüz təhlükəsizlik kodu ilə eyni olmasından əmin olun.Təhlükəsizlik kodunun eyniliyini 

təsdiqlədikdən sonra PİN1-i daxil edərək sənədi imzalamış olursunuz. (Şəkil 5) 

 

Şəkil 5 

  



 
 

8 

Sertifikat seçimi pəncərəsindən Asan imza nömrəsinə bağlı mövcud sertifikatlardan birini 

(Hüquqi şəxs adından müraciət edirsinizsə hüquqi şəxs sertifikatını, fiziki şəxs kimi müraciət 

edirsinizsə fiziki şəxs sertifikatını seçərək xidmətə daxil olmuş olursunuz. 

 

Şəkil 6 

3. Müraciətin rəsmiləşdirilməsi qaydası və əlavə olunmalı 
sənədlər 

 

3.1 Yeni müraciətin yaradılması  
 
Açılan səhifədə “Yeni müraciət əlavə et” düyməsinə sıxaraq Yeni müraciət pəncərəsinə keçid 

edilir. 

 

Şəkil 7 

3.1.1 Müraciət edən subyekt haqqında məlumat 
 

“Yeni müraciət əlavə et” düyməsi seçildikdə vətəndaşın şəxsiyyət vəsiqəsinin məlumatları 

avtomatik olaraq ekranda əks olunur. Məlumatların düzgünlüyünə əmin olduqdan sonra aktiv 

istifadə edilən telefon nömrəsi və elektron poçt ünvanı daxil edilir. 

Şəkil 8 

[Fiziki şəxs – Etibarnamə ilə çıxış edən] 

Hüquqi şəxsin adından çıxış edirsinizsə “Hüquqi şəxs adından etibarnamə ilə çıxış 

edirəm” seçimi edilir və hüquqi şəxsin VÖEN nömrəsi daxil edilərək, axtar düyməsinə basılır. 

Hüquqi şəsxin adı “Hüquqi şəxsin adı” xanasında görünməlidir. 

 

Şəkil 9 

Fiziki şəxsin adından çıxış edirsinizsə “Fiziki şəxs adından etibarnamə ilə çıxış edirəm” 

seçimi edilir və fiziki şəxsin FİN nömrəsi daxil edilərək, axtar düyməsinə basılır. Fiziki şəxsin 

tam adı “Fiziki şəxsin adı” xanasında görünməlidir. 

Şəkil 10 

“Müraciət edən subyekt haqqında məlumatlar” bölməsində məlumatlar doldurulduqdan sonra 

Növbəti düyməsini sıxaraq “Müraciətə dair məlumatlar” səhifəsinə keçid edirik. 

[Hüquqi şəxs] 

Açılan “Yeni müraciət” pəncərəsində ərizə haqqında məlumatların düzgünlüyünə əmin 

olduqdan sonra aktiv istifadə edilən telefon nömrəsi və elektron poçt ünvanı daxil edilir. 

  

Şəkil 11 

“Müraciət edən subyekt haqqında məlumatlar” bölməsində məlumatlar doldurulduqdan sonra 

Növbəti düyməsini sıxaraq “Müraciətə dair məlumatlar” səhifəsinə keçid edirik. 

3.1.2 Müraciətə dair məlumatlar 

Müraciətə dair məlumatlar addımında müraciətçi “Müraciətin məqsədi” olaraq “Torpağın 

kateqoriyaya aid edilməsi və ya bir kateqoriyadan digərinə keçirilməsi” seçdikdə; 

1) Keçirilmənin əsası seçilir. 

2) Müraciətçi mülkiyyətində olan daşınmaz əmlakın reyestr nömrəsi və qeydiyyat nömrəsini daxil 

edilərək “Axtar” düyməsini klikləyir. 

3) Daşınmaz əmlakın reyestr nömrəsi və qeydiyyat nömrəsi doğrudursa əmlaka dair məlumatlar 

aşağı hissədə açılır. 

4) “Keçirilməsi nəzərdə tutulan kateqoriya” xanasından seçim edilir. 

5) Torpağın aid olduğu kateqoriya “Kənd təsərrüfatı təyinatlı torpaqları” olduqda “Suvarılan və 

ya dəmyə olması barədə məlumat” xanasından seçim edilir. 

6) Keçirilməsi nəzərdə tutulan kateqoriya “Sənaye, nəqliyyat, rabitə, müdafiə və digər təyinatlı 

torpaqlar” olduqda “Dağ-mədən işlərinin həyata keçirilməsi nəzərdə tutulubmu?” sualına 

cavab seçilir. 

7) Tələb edilən məlumatlar seçildikdən sonra Növbəti düyməsini sıxaraq “Müraciətin 

əsaslandırması” səhifəsinə keçid edirik. 

Şəkil 12 
 

Müraciətə dair məlumatlar addımında müraciətçi “Müraciətin məqsədi” olaraq “Kateqoriya 

daxilində məqsədli təyinatın dəyişdirilməsi” məqsədi seçdikdə; 

8) Dəyişdirmənin əsası seçilir. 

9) Müraciətçi mülkiyyətində olan daşınmaz əmlakın reyestr nömrəsi və qeydiyyat nömrəsini daxil 

edilərək “Axtar” düyməsi sıxılır. 

10) Daşınmaz əmlakın reyestr nömrəsi və qeydiyyat nömrəsi doğrudursa əmlaka dair məlumatlar 

aşağı hissədə açılır. 

11) “Dəyişdirilməsi nəzərdə tutulan məqsədli təyinat” xanasından seçim edilir. 

12) Torpağın aid olduğu kateqoriya “Kənd təsərrüfatı təyinatlı torpaqları” olduqda “Suvarılan və 

ya dəmyə olması barədə məlumat” xanasından seçim edilir. 

13) Tələb edilən məlumatlar seçildikdən sonra Növbəti düyməsini sıxaraq “Müraciətin 

əsaslandırması” səhifəsinə keçid edirik. 

 
Şəkil 13 

3.1.3 Müraciətin əsaslandırılması 
 

“Müraciətin əsaslandırılması” pəncərəsində müraciətinizlə bağlı əsaslandırma mətnini daxil 

edə və varsa əsaslandırma faylını əlavə edə bilərsiniz. (Şəkil 14) 

Müraciətin əsaslandırılması mətninin tərtib edilməsi ilə bağlı sualınız varsa mətn xanasının 

yanındakı sual işarəsi (?) simvoluna klikləyərək əsaslandırma nümunəsi ilə tanış ola bilərsiniz. 

 

Şəkil 14 

Şəkil 14.1 

Şəkil 14.2 

3.1.4 Tələb edilən qoşma sənədlər 
 

“Tələb edilən qoşma sənədlər” pəncərəsində müraciətinizə əlavə olunmalı mütləq tələb edilən 

sənədlər keyfiyyətli formatda, 5 MB-dan çox olmamaq şərtiylə pdf, jpg, .png formatlarında əlavə 

etməlisiniz. 

Bu səhifədə tələb edilən sənədlərin siyahısı müvafiq qaydalara uyğun olaraq müraciətçinin 

fiziki və ya hüquqi şəxs olmasına, etibarnamə ilə çıxış edib etməməsinə, torpaq sahəsi 

üzərində hüququn növünə, mülkiyyət növünə, keçirilməsi nəzərdə tutulan kateqoriyaya görə 

müəyyən edilir və qaydalara uyğun olaraq fərqli göstəricilərə görə dəyişir. 

Səhifə məlumatlarını doldurduqdan sonra “Növbəti” düyməsinə sıxaraq “Müraciətə baxış və 

göndərilməsi” səhifəsinə keçid edin. (Şəkil 15) 

 

Şəkil 15 

https://e-qanun.az/framework/58060
https://e-qanun.az/framework/58060

Şəkil 15.1 

Şəkil 15.2 

Layihələndirilən ərazinin baş planı (Nümunə) 

 

 

 

Şəkil 15.3 

Situasiya planı (Nümunə) 

 

 

Şəkil 15.4 

Şəkil 15.5 

Şəkil 15.6 

 

 

Şəkil 15.7 

Şəkil 15.8 

Şəkil 15.9 

 Şəkil 15.10 

Şəkil 15.11 

3.1.5 Müraciətə baxış və göndərilməsi 
 

“Müraciətə baxış və göndərilməsi” mərhələsində müraciətçi daxil etdiyi məlumatların müraciət 

formasında görüntüsünü əldə edir.  (Şəkil 16) 

 

Şəkil 16 

Atılacaq addımlar (Şəkil 17): 

1) Müraciətdə göstərilən məlumatların düzgünlüyünun yoxlanılması; 

2) “Daxil etdiyim məlumatların düzgünlüyünü təsdiqləyirəm” qutucuğunun seçilməsi; 

3) Müraciəti təsdiqlə düyməsinə sıxaraq gücləndirilmiş imzayla təsdiqləmə. 

 
Şəkil 17 

“Müraciəti təsdiqlə” düyməsi sıxıldıqdan sonra asan imza modal pəncərəsi açılır və burada 

“Təhlükəsizlik kodu” görünür. Gücləndirilmiş imza ilə imzalamaq üçün elektron imza nömrəsini 

istifadə etdiyiniz telefona Asan imza PIN2 təsdiqləmək üçün sorğu gəlir (“Asan İmza” PİN 2 

kodu Mobil operator tərəfindən sizə təqdim olunan “Asan İmza” SİM kartının arxa tərəfində 

qeyd olunmuşdur). Mobil telefona gələn sorğunun xidmətin ekranında gördüyünüz təhlükəsizlik 

kodu ilə eyni olmasından əmin olun. 

Təhlükəsizlik kodunun eyniliyini təsdiqlədikdən sonra PİN2-ni daxil edərək sənədi imzalamış 

olursunuz (Şəkil 18). 

 

Şəkil 18 

“Müraciət səhifəsinə keçin” düyməsinə sıxaraq müraciətlər səhifəsinə keçid edib 

müraciətinizin statusunun göndərilmiş olmasından əmin ola bilərsiniz (Şəkil 19). 

 

Şəkil 19 

 

4. Elektron xidmət vasitəsilə daxil olmuş müraciətin ilkin 
qaydada baxılması  

 

 

 

Xidmət torpaqların kateqoriyalara aid edilməsi, bir kateqoriyadan digərinə keçirilməsi və 

məqsədli təyinatının dəyişdirilməsi ilə bağlı edilmiş müraciətə dair sənədlərin və məlumatların 

tamlığını, habelə torpaqların münbitliyinin mühafizəsi, torpaqların münbitlik xassələrinin 

göstəricilərini, torpaq sahəsinin keçirilməsi təklif edilən kateqoriya (kateqoriya daxilində 

məqsədli təyinat) üzrə istifadəsinin mümkünlüyünü, mülkiyyət, icarə və ya istifadə hüquqları 

barədə məlumatların, dövlət torpaq kadastrı, daşınmaz əmlakın dövlət reyestri və Torpaqların 

Elektron Kadastr Uçotu İnformasiya Sisteminin (TEKUİS-nin) məlumatlarının düzgünlüyünü 

yoxlayır. 

5. Sənədlərdəki aradan qaldırılması mümkün olan çatışmazlıqlar 
barədə bildirişin göndərilməsi 

 

 

 

Müraciətdə və ona əlavə olunan sənədlərdə (məlumatlarda) aradan qaldırılması mümkün 

olan çatışmazlıqlar aşkar edildikdə, müraciət daxil olduğu gündən 3 (üç) iş günündən gec 

olmayaraq ƏMDX onların aradan qaldırılması barədə məlumatı yazılı qaydada müraciət edən 

subyektə göndərir və formal tələblərə əməl olunmamasının hüquqi nəticələrini ona izah edir. 

Müraciətdə və əlavə olunan sənədlərdə aşkar edilən bütün çatışmazlıqlar müraciət edən 

subyektə eyni zamanda bildirilməlidir. Müraciət edən subyekt həmin çatışmazlıqları məlumatı 

aldığı gündən ən geci 20 (iyirmi) iş günü müddətində aradan qaldırmalıdır. Bu zaman müddət 

axımı dayandırılır.  

Göstərilən müddətdə çatışmazlıqlar aradan qaldırılmadıqda, Xidmət müraciət edən 

subyekti yazılı qaydada məlumatlandırmaqla müraciətin baxılmamış saxlanılması barədə qərar 

qəbul edir. Müraciət edən subyekt aşkar olunmuş çatışmazlıqları aradan qaldırdıqdan sonra 

Qaydalara uyğun olaraq yenidən müraciət edə bilər. 

6. Sənədlərin rəy verilməsi üçün dövlət orqanlarına göndərilməsi  

 

 

Müraciətdə və ona əlavə olunan sənədlərdə (məlumatlarda) çatışmazlıqlar aşkar 

edilmədikdə, habelə Qaydaların 3.4-cü bəndinə uyğun olaraq aşkar edilmiş çatışmazlıqlar 

aradan qaldırıldıqda, Xidmət 3 (üç) iş günündən gec olmayaraq, Kənd Təsərrüfatı Nazirliyi, 

Dövlət Şəhərsalma və Arxitektura Komitəsi, Ekologiya və Təbii Sərvətlər Nazirliyi, Azərbaycan 

Dövlət Su Ehtiyatları Agentliyi, müvafiq rayon (şəhər) icra hakimiyyətlərinin rəylərinin alınması 

üçün EHİS vasitəsilə həmin dövlət orqanlarına (qurumlarına) müraciət edir. Aidiyyəti dövlət 

orqanları (qurumları) 10 (on) iş günü müddətində rəylərini bildirməlidirlər.  

Göstərilən müddətdə rəylər təqdim edilmədikdə, torpaq sahəsinin kateqoriyasının 

(kateqoriya daxilində məqsədli təyinatının) dəyişdirilməsi aidiyyəti dövlət orqanı (qurumu) ilə 

razılaşdırılmış hesab olunur. 

7. Torpaq sahəsinin yerquruluşu planının (xəritəsinin) 
hazırlanması 

 

 

Qaydaların 3.3-3.6-cı bəndlərində nəzərdə tutulan işlər tamamlandıqdan sonra Xidmət 

tərəfindən 15 (on beş) iş günü müddətində mülkiyyət növlərinə uyğun olaraq torpaq 

mülkiyyətçiləri, istifadəçiləri və icarəçiləri tərəfindən haqqı ödənilməklə torpaq sahəsinin 

yerquruluşu qaydasında yerdə (naturada) sərhədləri, qonşuluqları, döngə nöqtələrinin 

koordinatları müəyyən edilir, mərzçəkmə işləri aparılır və torpaq sahəsinin ərazisindən asılı 

olaraq iki nüsxədən ibarət kağız üzərində və elektron daşıyıcıda yerquruluşu planı (xəritəsi) 

hazırlanır. Yerquruluşu planı (xəritəsi) müvafiq yerli icra hakimiyyəti orqanı və ya bələdiyyə və 

aidiyyəti dövlət orqanları (qurumları) ilə razılaşdırılır və təsdiq edilir. Yerquluşu planı (xəritəsi) 

müraciət və ona əlavə edilən sənədlər, habelə təqdim edilmiş rəylərlə birlikdə Azərbaycan 

Respublikasının İqtisadiyyat Nazirliyinə təqdim edilir. 

8. Müraciətin qərar qəbulu məqsədilə baxılmaq üçün 
göndərilməsi 

 

     

 

 

 

 

 

 

 

 

 

 

 İqtisadiyyat Nazirliyi kateqoriyaya aid ediləcək, habelə kateqoriyası, məqsədli təyinatı 

dəyişdiriləcək torpaq sahəsinin kağız üzərində və elektron daşıyıcıda hazırlanmış, 

razılaşdırılmış yerquruluşu planının (xəritəsinin) bir nüsxəsini, müraciəti və ona əlavə olunan 

sənədləri, o cümlədən təqdim edilmiş rəyləri, torpaqların kateqoriyalara aid edilməsi, onların 

bir kateqoriyadan digərinə keçirilməsi və məqsədli təyinatının dəyişdirilməsinin əsasları, torpaq 

sahəsinin ölçüsü, yerləşdiyi ərazi vahidi, əvvəl aid olduğu kateqoriya (kateqoriya daxilində 

məqsədli təyinat), mülkiyyət növü, habelə torpaqdan istifadəyə dair xüsusi şərtlər və 

məhdudiyyətlər barədə məlumatları 10 (on) iş günü müddətində Nazirlər Kabinetinə təqdim 

edir. 

9. Torpaqların kateqoriyaları ilə bağlı dəyişikliklərin və ya aid 
edilmənin başa çatdırılması  

 

 

Torpaqların kateqoriyalara aid edilməsi, onların bir kateqoriyadan digərinə keçirilməsi və 

məqsədli təyinatının dəyişdirilməsi barədə Nazirlər Kabineti tərəfindən Qaydaların 1.4-cü və 

1.5-ci bəndlərinə uyğun olaraq qərar qəbul edildiyi halda, onun surəti Xidmətə daxil olduqdan 

sonra dövlət torpaq kadastrında 2 (iki) iş günü müddətində dəyişikliklər edilir və bu barədə 

müraciət edən subyektə 3 (üç) iş günü müddətində sifarişli poçt göndərişi vasitəsilə və ya 

elektron qaydada məlumat verilir. “Daşınmaz əmlakın dövlət reyestri haqqında” Azərbaycan 

Respublikasının Qanunu ilə müəyyən edilmiş qaydada və müddətdə müraciət edən subyektin 

ərizəsi əsasında bu dəyişikliklər daşınmaz əmlakın dövlət reyestrində qeydiyyata alınır. 

Torpaq sahəsinin kateqoriyaya aid edilməsi, bir kateqoriyadan digərinə keçirilməsi və 

məqsədli təyinatının dəyişdirilməsi prosesi Qaydaların 1.2-ci bəndinə uyğun olaraq, dövlət 

torpaq kadastrında və daşınmaz əmlakın dövlət reyestrində bu barədə zəruri dəyişikliklər 

edildikdən sonra başa çatır. 

Torpaqların kateqoriyalara aid edilməsi, onların bir kateqoriyadan digərinə keçirilməsi və 

məqsədli təyinatının dəyişdirilməsinə dair qəbul edilmiş qərar barədə məlumatlar dövlət torpaq 

kadastrına daxil edilir və Qaydaların 1.2-ci bəndinə uyğun olaraq TEKUİS-ə və EKTİS-ə daxil 

edilir. 

10. Müraciətlərə qanunla müəyyən edilmiş qaydada imtina 
verilməsi 

 

 
  

Torpaqların kateqoriyalara aid edilməsi, onların bir kateqoriyadan digərinə keçirilməsinə və 

məqsədli təyinatının dəyişdirilməsinə dair müraciətlərə baxılmasından aşağıdakı hallarda 

imtina edilir: 

• Qaydaların 3.1.1-3.1.4-cü yarımbəndlərində nəzərdə tutulmayan subyektlər 

tərəfindən müraciət edildikdə; 

• Müraciətdə Qaydaların 3.1-ci bəndinin birinci abzasında nəzərdə tutulmuş 

məlumatlar öz əksini tapmadıqda və (və ya) müraciətə Qaydaların 3.2-ci bəndində 

nəzərdə tutulan sənədlər əlavə edilmədikdə; 

• Mənafeyinə toxunulduğu halda, qonşu torpaq sahələrinin qanuni sahiblərinin 

mövqeyi nəzərə alınmadıqda; 

• Torpaq sahəsinin kateqoriyasının dəyişdirilməsi qanunla qadağan edildikdə; 

• Kateqoriyasının və ya məqsədli təyinatının dəyişdirilməsi nəzərdə tutulan torpaq 

sahəsi ərazi planlaşdırılması sənədlərinə, ərazi üzrə mövcud və layihələndirilmiş 

mühəndis-kommunikasiya təminatı sistemlərinə uyğun olmadıqda; 

• Qaydalarda əks olunan əsaslar üzrə torpaq sahəsinin kateqoriyasının və ya 

məqsədli təyinatının dəyişdirilməsi torpaqların münbitliyinin qorunmasına, torpağın 

münbitlik göstəricilərinə (aqrokimyəvi analizlərin nəticələri əsasında), əkinəyararlılıq 

vəziyyətinə, ətraf mühitin mühafizəsinə və torpaq ehtiyatlarından səmərəli istifadə 

məqsədlərinə uyğun olmadıqda; 

• Ölkənin makroiqtisadi və ərazinin iqtisadi inkişaf istiqamətlərinə uyğun olmadıqda. 

Torpaqların kateqoriyalara aid edilməsi, onların bir kateqoriyadan digərinə keçirilməsi və 

məqsədli təyinatının dəyişdirilməsi ilə bağlı aidiyyəti dövlət orqanlarının (qurumlarının) mənfi 

rəyi buna əsas olan iradlar normativ hüquqi aktlara istinad olunmaqla və onların pozulan 

tələbləri dəqiq göstərilməklə əsaslandırılmalıdır. 

Qaydaların 4.1.1-4.1.7-ci yarımbəndlərində qeyd edilən hallar aradan qaldırıldıqdan sonra 

Xidmətə yenidən müraciət edilə bilər. 

11. İcra statusunun izlənməsi 
 
Müraciətin statusunu müraciətlər səhifəsindən və ətraflı baxış səhifəsindən izləyə bilərsiniz 

(Şəkil 20). 

 
Şəkil 20 

 
[Ətraflı baxış] 

Düzəliş üçün geri göndərilmiş, imtina edilmiş və icra edilmiş müraciətlərdə icraçı qurum 

tərəfindən yazılmış qeydləri Ətraflı baxış səhifəsindən izləyə bilərsiniz. 

Müraciət aşağıdakı statuslarda ola bilər: 

• Göndərilməmiş – müraciətçi müraciəti yaradıb gücləndirilmiş imzayla təsdiqləmədiyi halda 

müraciət bu Göndərilməmiş statusunda qalır. Müraciətçi Göndərilməmiş statusunda olan 

müraciətə dəyişiklik edə, silə və müraciəti təsdiqləyərək göndərə bilər.  

Qeyd: Göndərilməmiş statuslu müraciəti təsdiqləmək üçün “Düzəliş et” düyməsinə sıxaraq 

müraciətin doğruluğundan əmin olduqdan sonra gücləndirilmiş imzayla imzalayaraq göndərə 

bilərsiniz. 

• Göndərildi – müraciətçi müraciəti gücləndirilmiş imza ilə imzaladıqdan sonra müraciət 

göndərilmiş statusuna keçir. (Şəkil 21) 

 

Şəkil 21 

• Geri qaytarıldı – müraciətdə hər hansı bir çatışmamazlıq olduğu halda icraçı qurum 

müraciəti düzəliş edilməsi üçün geri göndərir. Bu halda müraciətin statusu “Geri qaytarıldı” 

olaraq dəyişir və qurum bu halda düzəliş ediləcək məqamları qeyd edir: 

 

• İmtina edildi – müraciət müvafiq qaydalara uyğun olmadıqda icraçı qurumlar tərəfindən 

icrasından imtina edilə bilər. Bu halda ətraflı baxış səhifəsində imtinanın səbəbi qeyd edilmiş 

olacaqdır. 

 

• İcra edildi – müraciət müsbət icra edildiyi halda müraciətin statusu İcra edildi  olaraq dəyişir 

və icra statusu barədə qeyd göstərilir: 

 

https://e-qanun.az/framework/58060

